
	1. Բացի Նախագծից, կլիմայի փոփոխությամբ պայմանավորված մարտահրավերներին դիմակայելու նպատակով շրջանառության մեջ են դրվել նաև շրջակա միջավայրի ոլորտին առնչվող այլ ռազմավարական փաստաթղթեր («Կլիմայի մասին» ՀՀ օրենքի վերաբերյալ հայեցակարգ, «Կանաչ և կայուն տնտեսական զարգացման ռազմավարություն (ՀՀ էկոնոմիկայի նախարարություն), «Փարիզյան համաձայնագրի ներքո Հայաստանի Հանրապետության 2023-2030 թվականների ազգային մակարդակով սահմանված գործողությունների իրականացման ծրագիրը, ֆինանսավորման ռազմավարությունն ու ներդրումային պլանը հաստատելու մասին» ՀՀ կառավարության որոշման նախագիծ, «Հայաստանի Հանրապետության անտառային քաղաքականությունը, ռազմավարությունը և գործողությունների ազգային ծրագիրը հաստատելու մասին» ՀՀ կառավարության որոշման նախագիծ), որոնցով սահմանված քաղաքականության միջոցառումները նպատակաուղղված են կանաչ տնտեսության ներդրման, շրջակա միջավայրի կայուն կառավարման, կլիմայի փոփոխության և ոլորտում առաջացած և կանխատեսվող այլ մարտահրավերներին դիմակայելուն: Ուստի հաշվի առնելով նշվածը, առաջարկում ենք, որպեսզի ներկայացվեն համապատասխան պարզաբանումներ, թե որքանով է համակարգված Շրջակա միջավայրի նախարարության կողմից իրականացվող շրջակա միջավայրի ոլորտի բարեփոխումները՝ սահմանված փաստաթղթերի դրույթների իրականացման ամբողջ համատեքստում: 
Արդյունքում առաջարկում ենք նշված ռազմավարությունները նույնականացնել և քննարկել որպես մեկ փաստաթուղթ դիտարկելու նպատակահարմարությունը, որն իր մեջ կներառի ռազմավարական տարբեր փաստաթղթերով բարձրացված ոլորտին առնչվող թեմաները մեկ առանձին բաժնով կամ հավելվածով նախատեսելու հարցը:


























2. Ռազմավարությամբ սահմանված թիրախներին հասնելու նպատակով առաջարկվող գործողությունների արդյունքում, ըստ էության, առաջարկվում է տնտեսության ներկայիս մոդելից անցում դեպի նոր մոտեցումներով տնտեսության զարգացման մոդելի՝ արտադրության և սպառման կառուցվածքի հիմնարար փոփոխություններ, անցում հանածո վառելիքի ոչ ռացիոնալ այրումից դեպի ոչ ածխածնային տեխնոլոգիաների, կանաչ նորարարությունների լայնածավալ կիրառման՝ էներգետիկայի, արդյունաբերության, տրանսպորտի, բազմաբնակարան շենքերի, գյուղատնտեսության, անտառային տնտեսության, հողօգտագործման և թափոնների կառավարման ոլորտներում, որոնք պահանջում են հսկայածավալ ներդրումներ՝ ըստ գնահատումների շուրջ 6.5 մլրդ ԱՄՆ դոլար: Մինչդեռ, նույնիսկ պահանջվող ներդրումների առկայության պարագայում, բացահայտված չեն տնտեսության ներկայիս մոդելի փոփոխության գործարկման իրատեսականությունը և իրագործելիությունը: Հետևաբար անհրաժեշտ է իրականացնել ռազմավարությամբ կարգավորվող հարաբերությունների և ընթացիկ իրավիճակի գնահատումներ՝ արդյոք սահմանված միջոցառումների, ծրագրերի իրականացումը կդառնա կիրառական գործիք ռազմավարությամբ սահմանված թիրախներին հասնելու և դեպի կանաչ տնտեսության անցնելու գործում:




















3. [bookmark: _Toc135088879]Սահմանված թիրախներին հասնելու նպատակով առաջարկվող միջոցառումների ներդրումային ծրագրերի շրջանակի իրականացման համար կպահանջվի շուրջ 1,640.0 մլրդ ՀՀ դրամից մինչև 2,700.0 մլրդ ՀՀ դրամ  (շուրջ 4.1 մլրդ – 6.5 մլրդ ԱՄՆ դոլար) ֆինանսական ռեսուրս (7-րդ բաժին «ՋԳ-ՑԱԶԵՌ ԻՐԱԿԱՆԱՑՄԱՆ ՆԵՐԴՐՈՒՄԱՅԻՆ ԵՎ ՖԻՆԱՆՍԱԿԱՆ ՇՐՋԱՆԱԿԸ), որի համար ակնկալվող աղբյուրներն են հիմնականում մասնավոր ներդրումները, նպատակային կլիմայական հիմնադրամները, զարգացման գործընկերները, նորարարական ֆինանսական գործիքները: Ընդ որում ներկայացված ներդրումների ծավալի և Աղյուսակներ 2-1, 2-2, 2-3-ի (առաջարկվող միջոցառումներն ըստ սցենարների) միջև առկա է անհամապատասխանություն, քանի որ աղյուսակներում ներդրումները գնահատվել են 2,840.0 մլրդ դրամ: Բացի այդ նշենք, որ պահանջվող ներդրումների ընդհանուր ծավալում ներառվել են միայն այն միջոցառումների համար հաշվարկված գումարները, որոնց գծով առկա են ֆինանսական գնահատականներ: Մինչդեռ նշենք, որ վերոնշյալ աղյուսակներում առկա են նաև միջոցառումներ, որոնց գծով չեն ներկայացվել ֆինանսական գնահատականները: Հետևաբար հաշվի առնելով վերոնշյալը, գտնում ենք, որ պահանջվող ներդրումների ծավալը լրացուցիչ ճշգրտման կարիք ունի: 



4. Նախագծի 1-ին կետով հաստատվող թիվ 1 հավելվածի (այսուհետ՝ Հավելված) մի շարք կետերով (մասնավորապես, Հավելվածի 16-րդ, 46-րդ, 47-րդ, 61-րդ, 65-րդ, կետեր, 69-րդ կետի 5-րդ, 11-րդ և 21-րդ ենթակետեր) այս կամ այն նպատակին հասնելու համար առաջարկվում է կիրառել խթաններ, այդ թվում՝ ֆիսկալ:
Վերոգրյալի կապակցությամբ, հայտնում ենք, որ ամբողջությամբ պարզ չէ, թե ինչպիսի խթանների մասին է խոսքը: Մասնավորապես, պարզ չէ, թե ապագայում մշակվող տնտեսական գործիքների շրջանակում արդյոք նախատեսվում է սահմանել նոր հարկային արտոնություններ, թե ոչ: Այս առումով, եթե նախատեսվում է սահմանել նաև նոր հարկային արտոնություններ, ապա հայտնում ենք, որ այն ընդունելի չէ, մասնավորապես, հաշվի առնելով նոր հարկային արտոնություններ տրամադրելու մասով նախկինում գրությամբ ներկայացված դիտարկումները: Ընդ որում, առաջարկում ենք Հավելվածի համապատասխան կետերում նշել, որ խոսքը չի վերաբերում հարկային արտոնություններ տրամադրելու միջոցով խթանելուն:
Միաժամանակ Հավելվածի աղյուսակ 2-2-ում որպես հաստատված միջոցառում նշված՝ նոր էլեկտրոմոբիլների ներդրում միջոցառման մեջ և աղյուսակ 2-3-ում որպես նոր նախաձեռնություն նշված ավանդական վառելիքով ավտոմեքենաների շուկայում տարեկան 1 կամ 4% աստիճանական նվազեցում (պայմանավորված աշխատանքի հիբրիդային ձևաչափի անցմամբ) միջոցառման մեջ նույնպես առաջարկում ենք նշել, որ արտանետումների քանակը նվազեցնելու թիրախների ապահովումը չի իրականացվելու հարկային արտոնություններ տրամադրելու միջոցով:
5. Հավելվածի 59-րդ կետի համաձայն՝ աջակցող գործողությունները ներառում են պետական աջակցության այն ծրագրերը, որոնց նպատակն է աջակցել ՋԳ արտանետումների նվազման և ՋԳ կլանման կարողությունների ընդլայնման ուղղությամբ իրականացվող նախաձեռնություններին (օրինակ՝ աջակցություն վերականգնվող էներգիայի աղբյուրների լայնածավալ ներդրմանը, կլիմայական ծրագրերի ֆինանսավորման տարբեր մեխանիզմների ստեղծմանը):
Վերոգրյալի կապակցությամբ, հայտնում ենք, որ ամբողջությամբ պարզ չէ, թե ինչ ֆինանսավորման մեխանիզմների մասին է խոսքը: Այս առումով, հայտնում ենք, որ առաջարկության վերաբերյալ ամբողջական դիրքորոշում հնարավոր կլինի ներկայացնել խնդրո առարկա մեխանիզմների վերաբերյալ առավել մանրամասն տեղեկատվության առկայության պարագայում:





6. Հավելվածի նախնական տարբերակի 76-րդ կետով առաջարկվում էր սահմանել հետևյալը. «Գյուղատնտեսական արտադրանքի մատակարարների հիմնական մասը ներկայումս կազմում են փոքր ֆերմերային տնտեսությունները և տնային տնտեսությունները: Այս իմաստով պահանջվում են նոր խոշոր մասնակիցներ, որոնց ֆինանսավորման միջոցները կարող են ունենալ տարբեր ձևեր, օրինակ՝ հարկային արտոնություններ բիզնեսի համար:»: Ներկայացնելով մի շարք դիտարկումներ հայտնել ենք, որ նոր հարկային արտոնություններ տրամադրելու առաջարկություններն ընդունելի չեն և առաջարկել ենք՝ Հավելվածի 76-րդ կետից հանել Հարկային արտոնություններ բիզնեսի համար բառերը: Նախագծին կից ներկայացված ամփոփաթերթում նշվել է, որ մեր առաջարկությունն ընդունվել է և հարկային արտոնություն ենթադրող դրույթը փոփոխվել է՝ շեշտադրելով նպաստավոր հարկային քաղաքականության հնարավորությունը, կետ՝ 77։ Արդյունքում վերոնշյալ կետը շարադրվել է հետևյալ խմբագրությամբ. «Գյուղատնտեսական արտադրանքի մատակարարների հիմնական մասը ներկայումս կազմում են փոքր ֆերմերային տնտեսությունները և տնային տնտեսությունները: Այս իմաստով պահանջվում են նոր խոշոր մասնակիցներ, որոնց ֆինանսավորման միջոցները կարող են ունենալ տարբեր ձևեր, օրինակ՝ խթանող հարկային գործիքակազմի ներդնում բիզնեսի համար:»: Վերոնշյալ ձևակերպումից կարելի է ենթադրել, որ կրկին խոսքը վերաբերում է նոր հարկային արտոնություններ տրամադրելուն, ինչն ընդունելի չէ՝ հաշվի առնելով նախկինում մեր կողմից ներկայացված դիտարկումները: Այս առումով, առաջարկում ենք Հավելվածի 77-րդ կետից հանել Խթանող հարկային գործիքակազմի ներդնում բիզնեսի համար բառերը կամ խմբագրել նշյալ կետը՝ հստակ սահմանելով նախատեսվող միջոցառման բովանդակությունը:
	Չի ընդունվել
Հիշատակված փաստաթղթերն ունեն տարբեր նպատակներ, կարգավորման առարկա և նշանակություն: Մասնավորապես, հայեցակարգը չի նախատեսվում հաստատել որևէ իրավական ակտով և ծառայելու է նոր օրենքի բովանդակային քննարկման ապահոմանը: ՀՀ 2023-2030 թթ ազգային մակարդակով սահմանված գործողությունների իրականացման ծրագիրը, ֆինանսավորման ռազմավարությունն ու ներդրումային պլանը կոչված է ապահովելու Փարիզյան համաձայնագրի ներքո Հայաստանի՝ մինչև 2030թ. ՋԳ կրճատման հանձնառության կատարումը: Շրջանառվող նախագիծը ներկայացնում է երկրի տեսլականը մինչև 2050 թ, դեպի կլիմայական չեզոքություն գլոբալ նպատակի ներքո և ևս նախատեսված է Փարիզյան համաձայնագրով:  Վերջին երկուսը շրջանակային փաստաթղթեր են և հիմնվում են ոլորտային ռազմավարությունների (օր. Անտառային, էներգետիկ, գյուղատնտեսության և այլն) վրա, հետևաբար չեն կարող ներառել և մեկտեղվել մեկ առանձին ոլորտային փաստաթղթի հետ:  Կանաչ տնտեսության ռազմավարությւնն ունի այլ ծածկույթ և քաղաքականություններ (ոչ միայն կլիմայական): Հետևաբար, նշված փաստաթղթերը միավորելու առաջարկը հիմնավորված չէ: 

Չի ընդունվել
Ներկայացված նախագիծը նպատակ ունի համադրել կլիմայական  գործողությունները տնտեսական զարգացման նպատակների հետ այլ ոչ թե փոխարինել դրանց: Այն երկարաժամկետ հենք է ապահովում միջնաժամկետ կլիմայական օրակարգեր ձևավորելու և իրականացնելու համար: Միաժամանակ, ռազմավարությունը հեռանկարային ուղերձներ է տալիս տնտեսության մասնակիցներին և մյուս կողմից միջազգային հանրությանը՝ գլոբալ կլիմայական ջանքերին միանալու առումով: Ի դեպ, նախագծի ներկայացումը նախատեսված է ՀՀ կառավարության 2021 թ. նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելված 1-ի «Շրջակա միջավայրի նախարարություն» բաժնի 6-րդ կետի 3-րդ ենթակետով:
Չի ընդունվել
Ինչպես նշված է ռազմավարությամբ, 7-րդ գլխում ներկայացված է կողմնորոշիչ ներդրումային ծավալը, ինչը բնականաբար կարող է որոշակի ողջամիտ չափով տարբերվել ըստ տարբեր սցենարների և ժամկետներում իրականացվելիք բազմաթիվ ծրագրերի իրականացման համար պահանջվող գնահատված, ճշգրտված, փաստացի  ներդրումային ռեսուրսի ծավալից: Այդ երկու ցուցանիշները, ցանկության դեպքում (հաշվի առնելով անորոշությունների մեծ տիրույթը) կարելի էր նույն ծավալի բերել, սակայն դա կլիներ ինքնանպատակ և անիմաստ:

Չի ընդունվել
Հիշատակված խթանիչ քայլերը/ քաղաքականությունները չի կարելի նույնացնել արտոնությունների հետ: Խթանող քաղաքականության գործիքակազմը ավելի լայն է քան պարզապես արտոնություն տալը, ինչը կտեղայնացվի և կմանրամասնեցվի  ոլորտային ծածկույթ ունեցող փաստաթղթերով: Ինչ վերաբերում է արտոնության բացառման դրույթներ ներառելուն, ապա դա կլիներ ուղղակի հակասություն ՀՀ օրենսդրությանը, այդ թվում՝ հարկային օրենսգրքին:






Չի ընդունվել
Վերականգնվող էներգիայի աղբյուրների լայնածավալ ներդրման, կլիմայական ծրագրերի ֆինանսավորման տարբեր մեխանիզմների ստեղծմանը աջակցության գործիքները ներառում են ինչպես ներկայիս գործողները, այնպես էլ նախատեսվածները, մասնավորապես՝ ՀՀ կառավարության 2022 թվականի մարտի 24-ի N 398-Լ որոշմամբ հաստատված Էներգախնայողության և վերականգնվող էներգետիկայի 2022-2030 թվականների ծրագրով:
Չի ընդունվել
Խթանող հարկային գործիքակազմը չի սահմանափակվում հարկային արտոնության տրամադրմամբ: Հետագայում, դրույթի իրագործման համատեքստում և համապատասխան փաստաթղթի շրջանակներում կքննարկվի խթանող կոնկրետ գործիքը:

	2.  ԷԿՈՆՈՄԻԿԱՅԻ ՆԱԽԱՐԱՐՈՒԹՅՈՒՆ
	29.05.2023
№ 01/10163

	Առաջարկություններ և դիտողություններ չունի:
	

	3. ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅՈՒՆ
	07.06.2023
№ 01/17.1/5551

	Հաշվի առնելով, որ ջրածինը  համարվում է նոր գլոբալ էներգակիր, իսկ ջրածնային տնտեսության անցման գործընթացում առաջնահերթ խնդիրներից  են էներգախնայողության և էներգաարդյունավետության նորարարական տեխնոլոգիաների լայնածավալ ներդրումների կատարումը, առաջարկում ենք «2-1.Հաստատված միջոցառումներն ըստ սցենարների (Մ և ԼՄ)» աղյուսակում՝ ներկայացված էներգակիրների շարքում ներառել նաև ջրածնային էներգետիկային առնչվող դրույթներ, որոնք մեծ խթան կհանդիսանան ՀՀ-ում ջրածնային տնտեսության զարգացման հարցում:
Միաժամանակ ՀՀ բարձր տեխնոլոգիական արդյունաբերության նախարարությունն իր պատրաստակամությունն է հայտնում աջակցել վերոնշյալ հարցում:
	Չի ընդունվել
Ջրածնի օգտագործման հնարավորությունների ուսումնասիրման և ընդլայնման անհրաժեշտությունը ամրագրված է փաստաթղթի 75-րդ կետի 6 և 12 ենթակետերում: Ինչ վերաբերում է  2-1 աղյուսակին, ապա վերջինս ներկայացնում է այս դրությամբ կառավարության կողմից հաստատված ծրագրերը:

	4.ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	01․06․2023
№ ԳՍ/22.2/16201

	Նախագծի վերաբերյալ դիտողություններ և առաջարկություններ չունեն: 
Միևնույն ժամանակ Նախագծի հավելվածում կատարել հետևյալ խմբագրական փոփոխությունները.
· տրասնպորտային միջոցների օգտագործման համար կիրառվող «հանածո վառելիք», «հանքային վառելիք», «ավանդական վառելիք» հասկացությունների փոխարեն կիրառել միևնույն հասկացությունը՝ «ավանդական վառելիք»,
· «Նոր էլեկտրոմոբիլների ներդրում» բառերը փոխարինել «Էլեկտրոմոբիլների քանակի ավելացում» բառերով:
	



Ընդունվել է



Ընդունվել է

	5. ՎԻՃԱԿԱԳՐԱԿԱՆ ԿՈՄԻՏԵ
	30.05.2023
№ ՎԿ/2-04/936

	- առաջարկվում է հստակեցնել հավելվածի «Մոնիթորինգի և գնահատման հիմնական ցուցանիշները» աղյուսակ 3-ի  «Համառոտ նկարագիրը» սյունակ 3-ի «Հատուկ մշակված վերամշակված թափոններ» տող 22-ի ձևակերպումը
	Ընդունվել է

	6. ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ
	09.06.2023
№ ԳԲ/34.3-Մ2-3/1902

	Նախագծով հաստատվող հավելվածի 41-րդ կետում նշվում է, որ «ԼՄ» սցենարով շահագործվող արևային էլեկտրակայանների հզորությունը 2030-2040թթ․ կկազմի 1000 ՄՎտ, իսկ 2050 թվականին կհասնի 1550 ՄՎտ։ Մինչդեռ, ՀՀ կառավարության 2021 թվականի հունվարի 14-ի №48-Լ որոշմամբ հաստատված՝ ՀՀ էներգետիկայի բնագավառի զարգացման ռազմավարական ծրագրով (մինչև 2040 թվականը) սահմանվել է արևային էլեկտրակայանների կառուցման 1000 ՄՎտ թիրախ մինչև 2030թ.։ Հետագա տարիներին արևային էլեկտրակայանների նոր հզորությունների կառուցման հարցը ենթակա է շահագրգիռ կողմերի հետ լրացուցիչ քննարկման՝ հաշվի առնելով նաև ՀՀ էլեկտրաէներգետիկական համակարգի տեխնիկական հնարավորությունները։
Հաշվի առնելով վերոգրյալը և այն հանգամանքը, որ Նախագծով ամրագրվող արևային կայանների թիրախային հզորությունները ՀՀ էներգետիկայի բնագավառի զարգացման ռազմավարությունում ամրագրման ենթակա մեծություններ են, իսկ «Էներգետիկայի մասին» օրենքի 5.1 հոդվածի 2-րդ մասի «ա» կետի համաձայն ՀՀ էներգետիկայի բնագավառի զարգացման ռազմավարական ծրագրերը մշակում և ՀՀ կառավարության հաստատմանն է ներկայացնում Էներգետիկայի բնագավառում ՀՀ կառավարության լիազորած մարմինը, առաջարկում ենք նշված հարցի վերաբերյալ ստանալ լիազոր մարմնի՝ ՀՀ տարածքային կառավարման և ենթակառուցվածքների նախարարության դիրքորոշումը։
	Ընդունվել է
ՀՀ տարածքային կառավարման և ենթակառուցվածքների նախարարության դիրքորոշումն առկա է:

	7. ԿԱԴԱՍՏՐԻ ԿՈՄԻՏԵ
	31.05.2023
№ ՍԹ/7226

	- ռազմավարության մեջ ներառել դրույթներ ջերմոցային գազերի կադաստրի վարման համար համապատասխան թեմատիկ շերտերի սահմանման վերաբերյալ, որոնք կընդգրկվեն ինտեգրված կադաստրում՝ ազգային տարածական տվյալների ենթակառուցվածքի մաս կազմող ազգային գեոպորտալում
	Չի ընդունվել
Սույն ռազմավարության նպատակը մեղմման քաղաքականությունների ուրվագծումն է։ Միաժամանակ,  ջերմոցային գազերի կադաստրը ստատիկ կադաստր չէ և իրատեսական չէ այն ընդգրկել ինտեգրված կադաստրում։ 

	8. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	02.06.2023
№ /27.0.01/27966

	1. «Հայաստանի Հանրապետության ջերմոցային գազերի ցածր արտանետումներով զարգացման երկարաժամկետ ռազմավարությունը (մինչև 2050 թվական) հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) Նախագծի նախաբանում նշված է.
«Ղեկավարվելով Հայաստանի Հանրապետության Սահմանադրության 146-րդ հոդվածով, Փարիզյան համաձայնագրի 4-րդ հոդվածի 2-րդ, 5-րդ և 19-րդ մասերով և առաջնորդվելով Հայաստանի Հանրապետության կառավարության 2021 թվականի ապրիլի 22-ի N 610-Լ որոշման հավելվածով՝ Հայաստանի Հանրապետության կառավարությունը որոշում է.
1. Հաստատել՝ Հայաստանի Հանրապետության ջերմոցային գազերի ցածր արտանետումներով երկարաժամկետ զարգացման (մինչև 2050 թվական)  ռազմավարությունը ` համաձայն N 1 հավելվածի։»:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում  նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Նույն օրենքի 2-րդ հոդվածի 1-ին մասի 6-րդ կետի համաձայն՝ ներքին իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: 
Ելնելով վերոգրյալից՝ ներքին (լոկալ) իրավական ակտի նախաբանում որպես լիազորող նորմ՝ չի կարող նշվել ներքին (լոկալ) իրավական ակտ, ուստի Նախագծի նախաբանում անհրաժեշտ է ՀՀ Սահմանադրության և «Նորմատիվ իրավական ակտերի մասին» օրենքի պահանջներին համապատասխան հղում կատարել այն նորմատիվ իրավական ակտին, որով ՀՀ կառավարությունը լիազորված է ընդունելու «Հայաստանի Հանրապետության ջերմոցային գազերի ցածր արտանետումներով զարգացման երկարաժամկետ (մինչև 2050 թվական) ռազմավարությունը հաստատելու մասին» որոշումը:
Նախագծի նախաբանում որպես լիազորող նորմ առաջարկում ենք նախատեսել նաև «Կառավարության կառուցվածքի և գործունեության մասին» օրենքի 11-րդ հոդվածի 8-րդ մասը, որի համաձայն՝ Կառավարությունն իր ծրագրի հիման վրա պետության ներքին և արտաքին քաղաքականությունը մշակելիս կարող է ընդունել ոլորտային ռազմավարություններ և դրանց կատարումն ապահովող գործողությունների ծրագրեր:
Միաժամանակ, կարծում ենք, որ Նախագծի նախաբանում պետք է հղում կատարել ոչ թե Հայաստանի Հանրապետության Սահմանադրության 146-րդ հոդվածին ամբողջությամբ, այլ 146-րդ հոդվածի 4-րդ մասին, որի համաձայն՝ (…) կառավարության իրավասությանն են ենթակա գործադիր իշխանությանը վերաբերող բոլոր այն հարցերը, որոնք վերապահված չեն պետական կառավարման կամ տեղական ինքնակառավարման այլ մարմինների:
2. Նախագծի վերնագիրն ու 1-ին կետի բովանդակությունն առաջարկում ենք համնապատասխանեցնել միմյանց՝ նկատի ունենալով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը: Նույն դիտարկումը վերաբերում է նաև Հավելվածի վերնագրին:
3. Նախագծի առաջին էջի վերևի աջ անկյունում գրված «Նախագիծ» բառն առաջարկում ենք գրել մեծատառերով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 7-րդ մասի պահանջը, որի համաձայն՝ իրավական ակտերի նախագծի առաջին էջի վերևի աջ անկյունում պետք է գրվի «ՆԱԽԱԳԻԾ» բառը: 
4. Նախագծի և Հավելվածի վավերապայմաններից առաջարկում ենք հանել «դեկտեմբերի» բառը:
5. Նախագծի 1-ին կետում առաջարկում ենք «N 1 հավելվածի» բառերը փոխարինել «Հավելվածի» բառով՝ նկատի ունենալով, որ Նախագծով հաստատվում է թվով մեկ հավելված, և առանձին համարակալման անհրաժեշտությունը բացակայում է:
6. Նախագծում բացակայում է «Նորմատիվ իրավական ակտերի մասին» օրենքի         11-րդ հոդվածի 1-ին մասի 6-րդ կետով սահմանված վավերապայմաններից՝ ստորագրող պաշտոնատար անձի անվան սկզբնատառը, ազգանունը:
7. Նախագծի 2-րդ կետով նշված է, որ «Կլիմայի փոփոխության մասին» շրջանակային կոնվենցիայի և Փարիզյան համաձայնագրի պահանջների ու դրույթների կատարման միջգերատեսչական համակարգման խորհրդի նախագահ, շրջակա միջավայրի ոլորտը համակարգող փոխվարչապետը պետք է ապահովի Հայաստանի Հանրապետության ջերմոցային գազերի ցածր արտանետումներով երկարաժամկետ զարգացման (մինչև 2050 թվական)  ռազմավարությամբ սահմանված գործողությունների կատարման առաջընթացի վերաբերյալ զեկույցների լսումները:
Նշված կարգավորումը ընդհանրական է և պարզաբանման կարիք ունի, թե ի՞նչ ձևով և ի՞նչ ժամկետներում պետք է շրջակա միջավայրի ոլորտը համակարգող փոխվարչապետը ապահովի Հայաստանի Հանրապետության ջերմոցային գազերի ցածր արտանետումներով երկարաժամկետ զարգացման (մինչև 2050 թվական)  ռազմավարությամբ սահմանված գործողությունների կատարման առաջընթացի վերաբերյալ զեկույցների լսումները: 
Միաժամանակ, հարկ է նշել, որ Նախագծի Հավելվածում Հայաստանի Հանրապետության ջերմոցային գազերի ցածր արտանետումներով երկարաժամկետ զարգացման (մինչև 2050 թվական) ռազմավարությամբ սահմանված գործողությունների կատարման առաջընթացի վերաբերյալ զեկույցների լսումների վերաբերյալ կոնկրետ կարգավորումներ առկա չեն: 
Վերը նշված նույն նկատառումները վերաբերում են նաև Նախագծի 2-րդ կետով նախատեսվող կարգավորմանը, մասնավորապես, Շրջակա միջավայրի նախարարն ի՞նչ ժամկետներում պետք է ապահովի Հայաստանի Հանրապետության ջերմոցային գազերի ցածր արտանետումներով երկարաժամկետ զարգացման (մինչև 2050 թվական)  ռազմավարությամբ սահմանված գործողությունների կատարման առաջընթացի վերաբերյալ հաշվետվությունների հրապարակումը և որտե՞ղ են հրապարակվելու նշված հաշվետվությունները:
8. Հավելվածի «Բովանդակություն» էջում առաջարկում ենք 6-րդ և 7-րդ գլուխների մեջ մտնող ենթագլուխների «1.2, 1.3, 1.4, 1.5» համարակալումները  վերանայել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 6-րդ մասի կարգավորումը, որի համաձայն՝ ենթաօրենսդրական նորմատիվ իրավական ակտերում բովանդակությամբ համասեռ կետերը կարող են միավորվել գլուխներում: Գլուխները կարող են միավորվել բաժիններում:
Նույն դիտողությունը վերաբերում է նաև Հավելվածի տեքստին: 
	Միաժամանակ, առաջարկում ենք վերանայել Հավելվածի ամբողջ համարակալումը և համարակալել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջին համապատասխան, որի համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
9. Հավելվածում առկա ծանոթագրությունների տեքստերն անհրաժեշտ է նախատեսել առանձին կետերի, ենթակետերի կամ պարբերությունների տեսքով՝ հաշվի առնելով «Նորմատիվ իրավական ակտերի մասին» օրենքի 21-րդ հոդվածի 1-ին մասի դրույթները, այն է՝ նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:
10. [bookmark: _Toc135088881]Հավելվածի 8-րդ գլուխը վերնագրված է «ՋԳ-ՑԱԶԵՌ ԻՐԱԿԱՆԱՑՄԱՆ ՄՈՆԻԹՈՐԻՆԳԸ ԵՎ ԳՆԱՀԱՏՈՒՄԸ», սակայն նույն գլխի մեջ մտնող 83-րդ կետի համաձայն՝ քանակական թիրախներին հետևելու համար Կառավարությունը ստեղծում է քանակական թիրախների չափման և գնահատման միասնական համակարգ, որը  ներառում է երեք բաղադրիչ՝ Տվյալների հավաքագրում, Մոնիթորինգ և գնահատում, Հաշվետվողականություն: Այսինքն, 8-րդ գլուխը վերաբերում է քանակական թիրախների չափման և գնահատման միասնական համակարգի բոլոր բաղադրիչներին, իսկ մոնիթորինգը և գնահատումը հանդիսանում են քանակական թիրախների չափման և գնահատման միասնական համակարգի բաղադրիչներից մեկը: Ելնելով վերոգրյալից՝ առաջարկում ենք Հավելվածի 8-րդ գլխի վերնագիրը համապատասխանեցնել գլխի բովանդակությանը:
Հարկ է նշել նաև, որ Հավելվածի 86-րդ կետով հղում է կատարված Աղյուսակ 3-ին, որով ներկայացված են մոնիթորինգը և գնահատման հիմնական ցուցանիշները: Նշված աղյուսակի «Ներկայացման մեթոդ» սյունակի առաջին 3 տողերում նշված են «Երկամյա թափանցիկության զեկույցներ», իսկ հաջորդ տողերում կիրառված են՝ «Տարեկան», «Երկամյա» բառերը, ինչի արդյունքում հստակեցման կարիք ունի՝ «Տարեկան» և «Երկամյա» բառերը վերաբերում են թափանցիկության զեկույցների՞ն, թե՞ խոսքը այլ ներկայացման մեթոդի մասին է: Միաժամանակ, Աղյուսակ 3-ով նախատեսված չէ, թե ու՞մ կողմից և ինչպիսի՞ ժամկետներում կարող են ներկայացվել երկամյա թափանցիկության զեկույցները:
11. Հավելվածի 2-1, 2-2 և 2-3 Աղյուսակներում առաջարկում ենք նշել նաև կոնկրետ միջոցառումների իրականացման պատասխանատու կատարողներին, համակատարողներին և ֆինանսավորման աղբյուրները: 
Միաժամանակ, նույն աղյուսակներում տողերն առաջարկում ենք համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթները, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: 





















12. Նախագծի հիմնավորման 6-րդ կետի առաջին պարբերությամբ նշված է, որ Հայաստանի Հանրապետության ջերմոցային գազերի ցածր արտանետումներով երկարաժամկետ զարգացման (մինչև 2050 թվական) ռազմավարությունը փոխկապակցված է հետևյալ միջազգային համաձայնագրերի և ազգային օրենսդրական ակտերի հետ, սակայն նույն կետում թվարկված են միայն միջազգային համաձայնագրերը, իսկ հիմնավորման 7-րդ կետով թվարկված են «ազգային փաստաթղթերը», որոնց հետ փոխկապակված է ռազմավարությունը: 
Այս առումով առաջարկում ենք խմբագրել «ազգային օրենսդրական ակտեր», ինչպես նաև «ազգային փաստաթղթեր» հասկացությունները՝ նկատի ունենալով, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 2-րդ կետի համաձայն՝ օրենսդրական ակտը  Հայաստանի Հանրապետության ժողովրդի կամ Ազգային ժողովի ընդունած նորմատիվ իրավական ակտն է` Սահմանադրություն, սահմանադրական օրենքներ և օրենքներ, մինչդեռ հիմնավորման 7-րդ կետում թվարկված են նաև ենթաօրենսդրական և ներքին իրավական ակտեր: Բացի այդ, «Նորմատիվ իրավական ակտերի մասին» օրենքում և առհասարակ ՀՀ օրենսդրությամբ «ազգային փաստաթղթեր» եզրույթը չի կիրառվում: 
Նախագծի հիմնավորման մեջ առաջարկում ենք նաև նշել Նախագծի ընդունման կապը ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902-Լ որոշման հավելված 1-ի «Շրջակա միջավայրի նախարարություն» բաժնի 6-րդ կետի 3-րդ ենթակետով սահմանված միջոցառման հետ, ինչպես նաև Հայաստանի Հանրապետության կառավարության 2021 թվականի ապրիլի 22-ի N 610-Լ որոշման հավելվածի հետ:

	Ընդունվել է



























































Ընդունվել է







Ընդունվել է





Ընդունվել է

Ընդունվել է




Ընդունվել է

Ընդունվել է
























Ընդունվել է








Ընդունվել է




























Ընդունվել է մասամբ: 
Համարակալումը կատարվել է ըստ առաջարկի: Ինչ վերաբերում է միջոցառման իրականացման պատասխանատուների  վերաբերյալ առաջարկին, ապա հարկ է նշել, որ ներկայացված  միջոցառումները առավելապես ուղղություններ են, որոնք ենթադրում են բազմակողմ/հավաքական ջանքեր: Դրանք երկարաժամկետ են և, ըստ այդմ, դերակատարները կարող են փոփոխվել: Միաժամանակ, 2-1 աղյուսակը արտահայտում է գործող ռազմավարական ծրագրերով արդեն իսկ ամրագրված միջոցառումները՝ համապատասխան պատասխանատուների    նույնականացմամբ: Հետևաբար, առանին պետական մարմնի անվան ամրագրումը այս փաստաթղթով խիստ պայմանական նշանակություն կունենա:
Ընդունվել է






2

